
Randi Jacobsen

Jan Allan Müller, fyrr­
verandi stjóri í Injektor 
Trawldoor kærir ikki 
dómin, sum hann fekk í 
rættinum í Horsens fyri 
svik, skjalafalsan og ann­
að.

Tað skrivar Horsens 
Folkeblad.

Jan Allan Müller varð 
fyri tveimum vikum síðan 
dømdur eitt ár og níggju 

mánaða fongsulsrevsing, 
harav hann skal sita seks 
mánaðir.

Restin varð gjørd 
treytað av, at hann einki 
revsivert ger næstu trý 
árini.

Hann varð haraftrat 
dømdur 750.000 krónur 
í skattabót og rættin til 
at stovna fyritøku, vera 
stjóri ella formaður í 
nøkrum virki, felag ella 
grunni í fimm ár.

Góðtekur 
dómin

Randi Jacobsen

Tær níggju uppsagnirnar 
og fráboðanin um at seta 
fólk fimm fólk niður í tíð 
standa við.

Tær verða ikki tiknar 
aftur, sjálvt um kring­
varpið fær tær 3,5 mió. 
krónurnar, sum Bjørn 
Kalsø, landsstýrismaður 
hevur skotið upp at lata 
stovnin fáa á fíggjarlógini.

Játtanin hjálpir á tann 
hátt, at kringvarpið slepp­
ur frá at spara enn fleiri 
fólk burtur, sigur Jóhan 
Mortensen, leiðslusam­
skipari.

Uppsagnirnar og at 
seta nøkur fólk niður í tíð, 
svara til 10 ársverk.

Umframt hetta hava 
fimm starvsfólk verið í 
tíðaravmarkaðum størv­
um, og tey ganga øll út á 
nýggjárinum.

Tað eru fyrst og 
fremst inntøkurnar hjá 
Kringvarpinum frá lýsing­
um og spølum, sum hava 
svikið. Harafturat hevur 
grannskoðarafelag stovn­

sins kravt nýggjar manna­
gongdir í sambandi við av­
skrivingar. Tí var neyðugt 
við hesum stóru inntriv­
um.

Kringvarp Føroya hev­
ur boðað frá, at hallið í 
ár verður 3,5 mió. krónur, 
men peningurin á fíggjar­
lógini – um hann kemur – 
verður ikki tøkur fyrr enn 
næsta ár.

Kringvarpið eigur 
tríggjar milliónir krónur 
á bók, og tær verður neyð­
ugt at brúka.

Jóhan Mortensen og 
kringvarpsstjórin Dia 
Midjord sita nú og leggja 
brikkarnar fyri at fáa 
skránna at hanga saman.

Enn er ov tíðliga at 
siga, hvørjar broytingar 
verða gjørdar, sigur Dia 
Midjord.

Hann væntar, at skrá­
in í høvuðsheitum fer at 
síggja út, sum hon hevur 
gjørt síðan 1. desember. 
Onkrar tónleikarsending­
ar hvørva kasnka, men 
tað kann eisini vera, at 
onkrar koma aftur.

Kann forða 
fleiri upp­
sagnum
Um uppskotið um at játta Kring­
varpi Føroya 3,5 mió. krónur 
eyka, slepst undan at siga fleiri 
starvsfólkum upp, sigur Jóhan 
Mortensen, leiðslusamskipari

Randi Jacobsen

Politiið fekk fráboðanina 
um vanlukkuna klokkan 
16.24 fríggjadagin, at tveir 
bilar vórðu stoyttir saman í 
Kollafjarðardali.

Óhappið hendi sunnan 
fyri brúnna um Dalá.

Í øðrum bilinum vóru 

tvey fólk, í hinum fýra.
Ein 21 ára gomul kvinnan 

koyrdi annan bilin, og 
onkursvegna hevur hon mist 
tamarhaldið á bilinum, sum 
fór runt. Hon var sjálvonnur 
í bilinum.

Hon fekk so álvarsligar 
løstir, at hon doyði stutt eftir.

Ein í hinum bilinum varð 

lagdur inn á Landssjúkra­
húsið til kanningar, tí hann 
hevði sligið høvdið í og gram­
di seg um pínu.

Ferðslan var nógv, tá ið 
vanlukkan hendi, tí arbeiðs­
dagurin var júst av hjá teim­
um flestu.

Neyðugt varð at steingja 
vegin fyri allari ferðslu, 

og tey, sum ikki høvdu 
stundir at bíða, noyddust á 
Oyggjarvegin. Har var næst­
an ikki koyrandi fyri hálku, 
og politiið heitti tí á Lands­
verk um at fara niðan at 
salta. So varð gjørt.

Hin vegurin var stongdur 
hálvan annan tíma.

Kenna ikki 
orsøkina til 
vanlukkuna
Framvegis er ógreitt, hví ferðsluvanlukkan fríggjadagin hendi í 
Kollafjarðardali og kostaði eini 21 ára gamlari kvinnu lívið

